
   Хура вăрман каш! кашлать,

Хура лаша хартлатать.

Хура лаша хартлатать,

Манăн чуна хăратать.



Хура лаша, ан хартлат,

Манăн чуна ан хăрат.

Пирĕн çула тухмалла,

Часрах килте пулмалла.



Хура вăрман, ан кашла,

Пирĕн чуна ан хăрат.

Тухас тискер тăвăла,

Санăн тытса чармалла.



Пирĕн çула тухмалла,

Часрах килте пулмалла,

Ачасене курмалла,

Парнесене памалла.



Килте кĕтен арăма,

Ăшă куçпа пăхмалла,

Ăшă куçпа пăхмалла,

Чунтан савăнтармалла.



...Хура вăрман каш! кашлать,

Тискер тăвăл алхасать.

Хура лаша хартлатать,

Тăван килелле васкать.

